
Rhagair gan y 
Dirprwy Weinidog

C
roeso. 

W
elcom

e.
Croeso i adroddiad blynyddol Cadw ar gyfer y flwyddyn 
ariannol Ebrill 2021 hyd Fawrth 2022. Cefais fy mhenodi'n 
Ddirprwy Weinidog y Celfyddydau a Chwaraeon yn 
gynnar yn y flwyddyn ariannol ac rwy'n falch iawn bod 
fy mhortffolio yn cynnwys treftadaeth eithriadol Cymru. 
Mae Cadw wrth galon y sector treftadaeth ac yn chwarae 
rhan bwysig wrth ofalu am ein lleoedd hanesyddol 
gwerthfawr a darparu mynediad iddynt. 

Roedd hon yn flwyddyn heriol arall wrth i'r byd ddod allan 
o effaith ddinistriol y pandemig byd-eang. Ni wnaeth safleoedd 
hanesyddol Cadw ailagor yn llawn tan yn hwyr yn haf 2021, 
a hoffwn ddiolch yn ddiffuant i'r timau ar draws Cadw am eu 
gwaith caled wrth eu hailagor i gyd yn ddiogel i'r cyhoedd.

Calonogol iawn oedd gweld niferoedd yr ymwelwyr yn 
dychwelyd mor gyflym i'r lefelau cyn y pandemig. Efallai nad 
ydym wedi croesawu cymaint o ymwelwyr rhyngwladol, 
ond gwnaed yn iawn am hynny gan ddinasyddion y DU yn 
manteisio ar eu treftadaeth yn nes at adref.

Parhaodd y tîm yn Cadw hefyd i gefnogi'r sector treftadaeth 
ehangach wrth iddo ddod allan o'r argyfwng, gan helpu 
unwaith eto i ddosbarthu'r Gronfa Adferiad Diwylliannol 
a oedd yn darparu cefnogaeth frys hanfodol i sefydliadau 
treftadaeth, safleoedd a busnesau ledled Cymru.

Yn olaf, hoffwn hefyd ddiolch i aelodau Bwrdd Cadw a wnaeth 
barhau i gyfarfod yn 'rhithwir' drwy gydol y flwyddyn, gan roi 
anogaeth a chyngor lle bo angen.

Unwaith eto, mae'r adroddiad blynyddol yn dangos yr 
ehangder o gyfrifoldebau a chyflawniadau timau Cadw 
drwy gydol y flwyddyn. 

 
 
 
 
 
 

Dawn Bowden
Dirprwy Weinidog y 
Celfyddydau a Chwaraeon

Cyflwyniad

Unwaith eto, mae adroddiad blynyddol 2021–22 yn 
cwmpasu pum prif thema sy'n adlewyrchu'r rôl eang 
y mae Cadw yn ei chyflawni wrth arwain y sector 
treftadaeth yng Nghymru. Efallai mai'r flaenaf o'r 
rhain yw gofalu am ein hamgylchedd hanesyddol sydd, 
wrth gwrs, yn adlewyrchu union ystyr y gair 'Cadw'. 

Mae'r amrywiaeth o brosiectau cadwraeth a ddangosir 
yn adlewyrchu gwaith y timau wrth ofalu am y 130 o dai 
yng ngofal Cadw ac yn rheoli'r amgylchedd hanesyddol 
ehangach drwy brosiectau a rhaglenni dynodi sy'n 
derbyn cymorth grant.

Calonogol hefyd oedd gweld y gweithgarwch yn ein 
safleoedd hanesyddol yn dychwelyd i i'r drefn arferol 
yn ystod rhan olaf haf 2021. Roedd hyn yn caniatáu i'r 
eiddo ddod â'r incwm masnachol y mae mawr ei angen 
sy'n cael ei ddefnyddio ar gyfer ariannu ein rhaglenni 
gwaith ehangach.

Un o uchafbwyntiau gwirioneddol y flwyddyn oedd 
dynodi Tirwedd Llechi Gogledd-orllewin Cymru fel 
pedwerydd Safle Treftadaeth Byd Cymru. Yn fwy nag 
unrhyw un arall, mae'r prosiect hwn yn dangos gwerth 
gweithio mewn partneriaeth ag eraill. Roedd Cadw yn 
falch iawn o fod yn rhan o'r cais llwyddiannus hwn, dan 
arweiniad cyd-weithwyr yng Nghyngor Sir Gwynedd.

Eleni, dyfarnwyd statws arbennig i 28 o safleoedd 
hanesyddol fel heneb gofrestredig neu adeilad rhestredig 
gan Cadw. O'r rhain, dynodwyd tri safle yn niwydiant 
llechi gogledd Cymru yn henebion cofrestredig a 
rhoddwyd cydnabyddiaeth haeddiannol iddynt.

Yn ogystal â pharhau â gwaith ar atgyfnerthu 
deddfwriaeth hanesyddol Cymru ar gyfer yr 
amgylchedd, cyflwynwyd Y Gofrestr o Barciau a Gerddi 
Hanesyddol statudol ar 1 Chwefror 2022. Ychwanegwyd 
yr wybodaeth o fewn y gofrestr hefyd at wasanaeth 
ar-lein Cadw, Cof Cymru, gan olygu ei bod ar gael i'r 
cyhoedd yn rhad ac am ddim.

Trwy gydol y flwyddyn, fe wnaethom barhau i weithio 
ar brosiectau buddsoddi cyfalaf mawr yn Llys a 
Chastell Tretŵr a Chastell Caernarfon. Yn Nhretŵr, 
adnewyddwyd yr ysgubor fawr i greu bwyty newydd, 
derbynfa i ymwelwyr a siop, a agorodd ym mis 
Mehefin 2022. Yng Nghaernarfon, parhaodd y gwaith 
o drawsnewid Porth y Brenin, gyda disgwyl iddo agor 
yng ngwanwyn 2023.

Gan edrych y tu hwnt i'n safleoedd ein hunain, dyfarnodd 
Cadw gyfanswm o 97 o grantiau gyda gwerth o £4,489 
o'r Gronfa Adferiad Diwylliannol i helpu'r sector 
treftadaeth ehangach yn dilyn y pandemig. Yn hydref 
2021, fe wnaethom hefyd dreialu cynllun peilot Grant 
Cynnal a Chadw Adeiladau Hanesyddol newydd 
a phrofodd mor boblogaidd, mae yna ail rownd yn cael 
ei chynllunio'r flwyddyn nesaf.

Hoffem gymryd y cyfle hwn i ddiolch i aelodau Cadw — 
ein 3,000 o aelodau newydd am ddewis ymuno â ni ar ein 
taith, a'n haelodau presennol am eu cefnogaeth barhaus 
drwy gydol y cyfnod anodd hwn. Mae eich cefnogaeth 
yn caniatáu inni barhau i ofalu am y lleoedd hanesyddol 
unigryw sydd o'n cwmpas a chyfoethogi ein bywydau.

Diolch yn fawr. 

 
 

Jane Richardson  
Cadeirydd Bwrdd Cadw

Jason Thomas 
Cyfarwyddwr Diwylliant, Chwaraeon a Thwristiaeth 
a Swyddog Cyfrifeg Ychwanegol Cadw

Gwilym Hughes 
Pennaeth Cadw

Gofalu am ein  
hamgylchedd hanesyddol 

Amgylchedd hanesyddol ehangach

Henebion Cadw

Gwariant ar brosiectau cadwraeth a buddsoddi sy'n cael 
eu hariannu gan gyfalaf.

Gwariant ar reoli cyfleusterau ar safleoedd Cadw.

Mae'r ffigwr hwn yn cynnwys £203k ar gyfer gwell 
glanhau yn ein henebion i sicrhau eu bod yn ddiogel 
trwy gydol y pandemig.

£6,974k £2,880k

Nifer y ceisiadau caniatâd heneb 
gofrestredig a ystyriwyd.

112
Nifer yr ymgyngoriadau ar geisiadau 
cynllunio.

1,658 
Nifer yr ymgyngoriadau ar geisiadau 
caniatâd adeiladau rhestredig.

449

Nifer yr ymgyngoriadau ar 
eithriadau eglwysig adeiladau 
rhestredig.

207 
Nifer yr ymgyngoriadau eraill eraill gan gynnwys ymatebion i Lywodraeth 
Cymru, mentrau awdurdodau lleol a'r sector cyhoeddus, strategaethau 
a dogfennau polisi.  

462

Nifer yr asesiadau wedi'u cwblhau  
ar gyfer rhestru newydd posibl (117) 
neu ddadrestru (8).

125
Nifer yr henebion a ychwanegwyd  
at y rhestr o henebion o bwysigrwydd 
cenedlaethol a 4 o restrau wedi’u diwygio.

10
Cyfanswm gwerth y grantiau 
refeniw a ddyfarnwyd i 20 sefydliad.

£1,744k 

Nifer yr adeiladau a ychwanegwyd at y rhestr 
statudol o adeiladau o ddiddordeb pensaernïol neu 
hanesyddol arbennig.Yn ogystal, mae 3 adeilad wedi'u 
huwchraddio, 31 o ddisgrifiadau rhestru wedi'u diwygio, 
4 adeilad wedi'u dadrestru a 2 dystysgrif imiwnedd 
wedi’u cyhoeddi.

8
Cyfanswm gwerth y grantiau cyfalaf a ddyfarnwyd i 64 ased 
hanesyddol, gan gynnwys 26 o grantiau tuag at welliannau 
i henebion a 38 tuag at welliannau i adeiladau rhestredig.

£1,675k 

o 116 
yn 2020–21

o 165 
yn 2020–21

yn 1,615 
o 2020–21

yn 361 
o 2020–21

6



Parhawyd i darfu ar y rhaglen gadwraeth 
a chynnal a chadw yn henebion Cadw wrth 
inni ddod allan o'r pandemig. Fodd bynnag, 
gwnaed cynnydd sylweddol ar sawl prosiect 
gyda phrotocolau COVID-19 llym ar waith. 

Parhaodd Cadwraeth Cymru, ein tîm cadwraeth mewnol 
o seiri maen a choed, eu rhaglen o weithiau cadwraeth 
hanfodol. Gwnaed gwaith sylweddol yng nghestyll 
Dinbych, Rhaglan, Dinefwr, Llansteffan a Hen Gastell 
y Bewpyr, Capel y Rug, Hen Eglwys Blwyf Llangar, 
Castell Coch, Plas Mawr, Abaty Nedd a Llys yr Esgob 
Tyddewi.

Gan ddefnyddio contractwyr allanol, parhaodd y brif 
raglen o waith cadwraeth yng Nghastell Coety ac Abaty 
Nedd trwy gydol y flwyddyn. Dechreuwyd hefyd ar 
y gwaith paratoi ar gyfer rhaglen gadwraeth fawr yn 
Abaty Tyndyrn, a oedd i fod i ddechrau yn 2023.  

Y tu hwnt i'n safleoedd ein hunain, fe ddyfarnwyd £1,675 
mewn grantiau cyfalaf i gefnogi gwaith cadwraeth 
adeiladau a henebion hanesyddol ledled Cymru, gan 
gynnwys £265k i'r Gronfa Treftadaeth Bensaernïol (AHF). 
Galluogodd hyn yr AHF i gynnig amrywiaeth o grantiau 
cymorth i helpu cymunedau i adfywio eu mannau lleol sy’n 
cael eu trysori. Ymhlith buddiolwyr y grant oedd yr Eglwys 
Norwyaidd, Caerdydd, Menter Cil-y-cwm ar gyfer Capel y 
Groes, Sir Gaerfyrddin, Cyngor Tref Machynlleth ar gyfer 
Hen Stablau Plas Machynlleth, Powys, a ‘Circus Eruption’ 
ar gyfer Neuadd Genhadaeth Sant Luc, Abertawe. 

Yn hydref 2021, fe wnaethom dreialu cynllun peilot 
Grant Cynnal a Chadw Adeiladau Hanesyddol newydd 
sy'n darparu grantiau bach o hyd at £10K i atgyweirio a  
chynnal a chadw asedau cymunedol. Ymatebodd y grant i 
bryderon a godwyd yn ystod y pandemig gan gymunedau 
am yr heriau o gynnal eu hasedau gwerthfawr. O dan 
y cynllun hwn, rhoddwyd 19 o'r 27 grant (cyfanswm 
o £98,873) i asedau cymunedol ledled Cymru. Fe brofodd 
y grant mor boblogaidd, bydd ail rownd yn cael ei 
chynnig yn 2022–23. Mae rhagor o fanylion i'w gweld 
yn Nhabl 1 yr adran grantiau cyfalaf yn yr Atodiad.  

Gofalu am ein
hamgylchedd hanesyddol

Mae Tabl 1 hefyd yn rhestru'r grantiau refeniw yr 
ydym wedi'u darparu yn ystod y flwyddyn i'r sector 
amgylchedd hanesyddol ehangach. Mae'r rhain yn 
hanfodol wrth ganiatáu i sefydliadau arbenigol ofalu 
am ein lleoedd hanesyddol arbennig a darparu cyngor 
awdurdodol i'r rhai sy'n gwneud penderfyniadau. 
Roedd y grantiau yn cynnwys cyfanswm o £1,369,742 
i bedair ymddiriedolaeth archeolegol Cymru sy'n 
darparu gwasanaethau cynghori archeolegol 
rhanbarthol hollbwysig. Mae eu rôl yn cynnwys cynnal 
y cofnodion amgylchedd hanesyddol statudol a rhoi 
cyngor cynllunio i Awdurdodau Lleol ledled Cymru. 

Bu'r grantiau refeniw hefyd yn cefnogi'r 
Ymddiriedolaethau i ymgymryd â phrosiectau ledled 
Cymru ac yn rhanbarthol i wella ein dealltwriaeth o'r 
amgylchedd hanesyddol. Roedd y rhain yn cynnwys 
cofnodi asedau o fewn Safle Treftadaeth y Byd Tirwedd 
Llechi Gogledd-orllewin Cymru, ac ymchwilio i chwareli 
bwyeill cerrig ym Mhenmaenmawr. Nod prosiectau 
eraill oedd rheoli'r bygythiadau sy'n wynebu asedau 
hanesyddol, yn enwedig o effeithiau newid hinsawdd. 
Cefnogodd y grantiau brosiectau peilot i ddiffinio 
methodolegau ar gyfer cofnodi asedau hanesyddol o 
fewn ac ochr yn ochr ag afonydd — amgylcheddau sydd 
wedi'u nodi o fewn y Cynllun Addasu Newid Hinsawdd 
sectoraidd fel rhai arbennig o agored i niwed. 

Castell Coety, Pen-y-bont ar Ogwr: Roedd y gwaith cadwraeth, 
a ddefnyddiodd ddeunyddiau a thechnegau adeiladu traddodiadol, 
yn cynnwys ailbwyntio ac ailadeiladu rhannau o waith maen, 
cyfnerthu topiau waliau a mewnosod linteli coll.

Gofalu am ein  
hamgylchedd hanesyddol

Yn hydref 2021, fe wnaethom 
dreialu cynllun peilot Grant 
Cynnal a Chadw Adeiladau 
Hanesyddol newydd sy'n 
darparu grantiau bach o hyd 
at £10K i atgyweirio a chynnal 
a chadw asedau cymunedol. 

Roedd yr arian grant hefyd yn cefnogi cloddiadau 
cymunedol gan gynnwys y rhai mewn caerau pentir 
Oes yr Haearn ym Mhorth y Rhaw, Sir Benfro, a 
Dinas Dinlle, Gwynedd — y ddau yn arddangos colled 
weithredol o erydiad — a rhan o Glawdd Offa.

Fe wnaethom asesu 117 o safleoedd hanesyddol ledled 
Cymru i ystyried a oedden nhw'n cwrdd â'r meini prawf 
caeth i gael amddiffyniad arbennig fel heneb gofrestredig 
neu adeilad rhestredig. Roedd yr 28 dynodiad newydd 
yn cynnwys Rheilffordd Nantlle a Talysarn; Rheilffordd 
Ffestiniog: rhannau creiriol i'r de o Danygrisiau; a Chwarel 
y Penrhyn: ardaloedd creiriol, ysbyty'r chwarel a'r lefelau 
tanddaearol — oll o fewn Safle Treftadaeth y Byd Tirwedd 
Llechi Gogledd-orllewin Cymru, Gwynedd. 

Ymhlith y dynodiadau eraill eleni roedd Argae Cronfa 
Ddŵr Llyn y Fan Fach, Tŷ Falf, gwelyau hidlo a phont 
fynediad yn Llanddeusant, Sir Gaerfyrddin; Canolfan 
Isreolaeth Llandaf, Caerdydd; City Bakery, Tyddewi, 
Sir Benfro; Ysgol Heronsbridge, Pen-y-bont ar Ogwr 
a Chofeb Rhyfel Trelewis, Merthyr Tudful. Cafwyd yr 
un duedd yn y flwyddyn ariannol 2021–22 ar gyfer 
gwaith achos cynllunio ac ymgyngoriadau eraill.  

Parhawyd â'r gwaith o atgyfnerthu deddfwriaeth 
amgylchedd hanesyddol Cymru a fydd yn arwain at Ddeddf 
ddealladwy a hollol ddwyieithog yn datgan y gyfraith 
i Gymru. Hefyd, gweithredwyd darpariaethau olaf Deddf 
yr Amgylchedd Hanesyddol (Cymru) 2016 trwy gyflwyno'r 
Gofrestr o Barciau Hanesyddol a Gerddi statudol ar 
1 Chwefror 2022. Tra bo'r canllawiau ar gyfer rheoli 
parciau a gerddi hanesyddol eisoes wedi ei gyhoeddi, 
cafodd yr wybodaeth am barciau a gerddi hanesyddol 
cofrestredigei hychwanegu at wasanaeth ar-lein Cadw, 
Cof Cymru — Asedau Hanesyddol Cenedlaethol Cymru. 

Eleni, fe wnaethom gwblhau'r trefniadau ar gyfer 
cychwyn y Cytundebau Partneriaeth Treftadaeth. 
Cytunwyd ar reoliadau perthnasol ar gyfer adeiladau 
rhestredig a henebion cofrestredig ym mis Hydref 2021 
a dod â’r cytundebau i rym ar 1 Ionawr 2022 fe wnaethom 
hefyd gyhoeddi canllawiau i helpu perchnogion, 
awdurdodau lleol ac eraill sydd â diddordeb mewn 
paratoi cytundebau partneriaeth dreftadaeth.

Cafodd y Rhestr o Enwau Lleoedd Hanesyddol 
Cymru ei sefydlu gan Ddeddf 2016 ac fe'i rheolir 
gan Gomisiwn Brenhinol Henebion Cymru (RCAHMW). 
Wrth i'w ben-blwydd yn bump oed agosáu, gofynnodd 
Gweinidogion Cymru i CBHC gynnull grŵp gorchwyl 
a gorffen er mwyn ystyried pa gynnydd a wnaed wrth 
gyflwyno'r rhestr, sut y gallent godi ymwybyddiaeth o'r 
rhestr a sut y gellid datblygu'r rhestr yn y dyfodol. 

Isod: Gwyngalchwyd Hen Eglwys Blwyf 
Llangar, Sir Ddinbych, i ddiogelu ei 

gwaith cerrig a gwarchod yr henebyn 
rhag y tywydd. Cynhwyswyd gwêr 

(braster anifail) yn y gymysgedd i sicrhau 
bod y gwyngalch yn gallu gwrthsefyll dŵr. 

Mae Parc y Rhath (cofrestredig gradd I), 
Caerdydd, ar y Gofrestr o Barciau 

Hanesyddol a Gerddi yng Nghymru. 
Mae tŵr cloc goleudy yn sefyll ar ben  

deheuol y llyn fel cofeb i Gapten Scott a’i 
gyd-ddynion, a fu farw yn ystod  

Alldaith yr Antarctig 1910–12. 

Gall defnyddio'r deunyddiau a'r technegau 
anghywir wrth atgyweirio neu newid 
adeiladau traddodiadol a hanesyddol 
niweidio eu harwyddocâd a'u perfformiad 
yn ogystal â gwneud iddynt ddirywio'n 
gynt. Mae gweithio gydag eraill i wreiddio'r 
wybodaeth a'r sgiliau i weithio ar yr adeiladau 
hyn yn safonau prif ffrwd a chymwysterau yn 
parhau i fod yn flaenoriaeth hollbwysig. 

Mae'r cydweithrediad parhaus gyda Bwrdd Hyfforddi'r 
Diwydiant Adeiladu (CITB), Cymwysterau Cymru ac eraill 
wedi helpu i gyflawni hyn trwy'r gyfres o gymwysterau 
peirianneg adeiladu a gwasanaethau adeiladu newydd a 
ariennir gan Lywodraeth Cymru a gyflwynir ledled Cymru.

O ganlyniad i'r cydweithio hwn, mae'r cymwysterau 
Sylfaen, Dilyniant a Phrentisiaethau newydd yn cynnwys 
deunydd dysgu rhagarweiniol am adeiladau traddodiadol 
a hanesyddol yn yr unedau craidd, yn ogystal ag elfen 
o hyfforddiant sgiliau ymarferol. Mae hwn yn gam mawr 
ymlaen gan fod y cymwysterau galwedigaethol prif ffrwd 
blaenorol wedi'u cynllunio i ddiwallu anghenion y sector 
adeiladu newydd yn unig. Mae'r cynnwys perthnasol 
hefyd wedi'i gynnwys yn y cymhwyster TGAU Cymraeg 
newydd yn yr Amgylchedd Adeiledig.

Roedd gweithgareddau prif ffrydio eraill yn cynnwys 
cyfrannu at ddatblygu safonau hyfforddi CITB ar gyfer 
inswleiddio waliau allanol. Ymgynghorwyd â Cadw hefyd 
ar yr adolygiad o Safon Galwedigaethol Genedlaethol 
Sgiliau Treftadaeth Cymru (NOS) ac ychwanegwyd 
cynnwys newydd yn ymwneud â chynaliadwyedd  
a newid yn yr hinsawdd. 

Bu Cadw hefyd yn gweithio gyda'r corff dyfarnu NOCN 
Group, mewn partneriaeth â Historic Environment Scotland 
a Historic England, i ddiweddaru Gwobr Lefel 3 mewn 
Mesurau Effeithlonrwydd Ynni ar gyfer Adeiladau Hŷn a 
Thraddodiadol. Mae'r cymhwyster yn ofyniad ar gyfer rolau 
gwaith penodol mewn cynlluniau ôl-osod effeithlonrwydd 
ynni a ariennir yn gyhoeddus, gan gynnwys Rhaglen 
Ôl-osod Optimeiddio Llywodraeth Cymru. Parhaodd y 
gwaith i hyrwyddo ehangu'r gofyniad hwn i gynnwys pawb 
sy'n ymwneud â chynlluniau'r sector cyhoeddus i ôl-osod 
adeiladau traddodiadol, gan gynnwys gosodwyr.

Ar wahân i'r pandemig, parhaodd Cadw i gefnogi'r 
gwaith o ddarparu rhaglenni hyfforddiant sgiliau a chodi 
ymwybyddiaeth gyda rhanddeiliaid a chynulleidfaoedd 
allweddol. Roedd hyn yn cynnwys cymryd rhan mewn 
digwyddiadau ar gyfer COP26, megis yr Uwchgynhadledd 
Treftadaeth Cadernid Hinsawdd, a chyhoeddi canllawiau 
newydd ar Sut i Wella Effeithlonrwydd Ynni mewn Adeiladau 
Hanesyddol yng Nghymru | Cadw (llyw.cymru). Gwnaed 
nifer o gyflwyniadau i wahanol gynulleidfaoedd er mwyn 
codi ymwybyddiaeth o'r canllawiau newydd, gan gynnwys 
aelodau o Grŵp Gwybodaeth Tai Llywodraeth Cymru, sy'n 
cynnwys timau tai awdurdodau lleol, cymdeithasau tai  
a chyrff sectorau cyhoeddus a gwirfoddol eraill. 

Sut i Wella Effeithlonrwydd Ynni mewn Adeiladau Hanesyddol yng Nghymru01

Sut i Wella Effeithlonrwydd 
Ynni mewn Adeiladau 
Hanesyddol yng Nghymru

Canllawiau technegol

Ebrill 2022

I’r dde: Bydd ein 
canllawiau newydd 
yn helpu perchennog 
neu reolwr adeilad 
traddodiadol neu 
hanesyddol i ostwng 
allyriadau carbon 
a biliau tanwydd a 
gwneud yr adeilad yn 
fwy cyfforddus i fyw 
neu i weithio ynddo.

Gwneud sgiliau'n bwysig

Ar wahân i'r pandemig, parhaodd 
Cadw i gefnogi'r gwaith o ddarparu 
rhaglenni hyfforddiant sgiliau a chodi 
ymwybyddiaeth gyda rhanddeiliaid 
a chynulleidfaoedd allweddol.

Coleddu a mwynhau ein 
hamgylchedd hanesyddol

Nifer yr ymwelwyr â 
safleoedd sydd â staff.

Nifer yr Aelodau Cadw.

Nifer y digwyddiadau Drysau Agored.

Enillodd ymgyrch Drysau Agored 2020 wobr 
Arian yn y categori ‘Ymateb Covid Gorau’ 
yn Seremoni Gwobrau Cysylltiadau Cyhoeddus.

902,327 47,936

959

Nifer yr ymweliadau tudalen ar wefannau Cadw 
gyda 1,475,293 o ddefnyddwyr gwefannau a 
2,286,199 o sesiynau gwefan.

4,643,065
Nifer yr ymwelwyr â safle treftadaeth Cymru fel 
rhan o Ŵyl Dreftadaeth Drysau Agored Cadw 
ym mis Medi.

13,744  

o 113,908  
yn 2020–21

o 44,648  
yn 2020–21

Parhaodd y pandemig i amharu ar batrymau 
agor henebion Cadw yn ystod rhan gyntaf 
y flwyddyn ariannol, gyda'r cyfyngiadau'n 
cyfyngu mynediad i nifer o ardaloedd 
mewnol. Fodd bynnag, cafodd pob heneb 
ei hailagor yn llawn erbyn mis Awst 2021, 
ond gyda chyfyngiadau ar niferoedd a'r 
angen i ragarchebu ymweliadau ar-lein. 

Cafodd cyfyngiadau pellach eu hailgyflwyno yn syth ar 
ôl Nadolig 2021, gan gynnwys dychwelyd i ymbellhau 
cymdeithasol. O ganlyniad, fe wnaethom ailsefydlu 
systemau unffordd a chyfyngu mynediad i rai mannau 
cyfyng. Roedd cynlluniau arwyddion dros dro yn caniatáu 
ymweliadau diogel i henebion sydd â staff a heb staff, gan 
gynnwys galwad 'gweiddi a gofyn' am weithredu wrth 
fynd i fannau caeedig. Er gwaethaf yr heriau, arhosodd ein 
safleoedd ar agor a chynhaliwyd mynediad i'r cyhoedd.

I wrthweithio'r nifer llai o bobl oedd yn gallu ymweld 
â safleoedd Cadw, cynyddon ni'r nifer o weithgareddau 
ar-lein oedd ar gael. Creodd y Tîm Dysgu Gydol Oes gyfres 
o ffilmiau ar-lein, yn amrywio o fideos a gweithgareddau 
amser stori am flynyddoedd ffurfiannol i deithiau digidol 
a sioe gerdd am Llywelyn ap Gruffydd. 

Prosiect arall a ledodd mynediad at ein treftadaeth oedd 
BeConwy. Bu Cadw mewn partneriaeth â ShakesVR 
ac 11 sefydliad arall i greu rhaglen rithwir yn seiliedig ar 
Gastell Conwy. Ar gael trwy ffonau symudol, gliniaduron 
a chlustffonau, llwyddodd y rhaglen i alluogi defnyddwyr 
i lywio drwy Gastell Conwy yn rhithwir gan ddefnyddio 
avatars a threftadaeth wedi'i hailgreu'n ddigidol gyda'r 
celfyddydau perfformio.

Eleni, cafodd gweithdai rhithwir 'Shakespeare' eu 
cyflwyno i ysgolion ledled Cymru a chyrhaeddodd 
gwirfoddolwyr Plas Mawr restr fer Gwobrau'r Amgueddfa 
a Threftadaeth am ffilm a grëwyd ganddynt i gefnogi'r 
rhain. Bu Cadw hefyd yn cynnal sesiynau addysgol mewn 
ysgolion yn ystod gwyliau'r haf fel rhan o'n cefnogaeth 
barhaus i'r Rhaglen Cyfoethogi Gwyliau Ysgolion. 

Parhaodd Cadw i gymeradwyo'r camau sy'n dod i'r 
amlwg o'r Cynllun Gweithredu Cymru Wrth-hiliol. 
Cynhaliwyd sesiynau ffotograffiaeth yn Abaty Nedd a 
Chastell Dinefwr ar gyfer cyfranogwyr Celf Argyfwng 
ac i ffoaduriaid/ceiswyr lloches o Oasis. Fe wnaethom 
hefyd gefnogi rhaglen Tempo Cymru Gyfan a ariennir gan 
Lywodraeth Cymru a gwnaethom alluogi mynediad am 
ddim i'n safleoedd treftadaeth i ddeiliaid credyd Tempo — 
y bobl hynny a gefnogodd eu cymunedau lleol drwy roi 
eu hamser.

Coleddu a mwynhau ein 
hamgylchedd hanesyddol

Isod ar y chwith: Gwnaethom gyflwyno tri Phrofiad 
Realiti Estynedig yng Nghastell  Rhaglan, Sir Fynwy. 
Gall ymwelwyr weld y safle o safbwynt hollol newydd, 
gan ddefnyddio iPad a ddarperir yn ystod eu hymweliad.

Isod ar y dde: Cynlluniau arwyddion dros dro 
yn codi ymwybyddiaeth o systemau unffordd a 
mynediad cyfyngedig ganiatáu ymweliadau diogel â 
henebion sydd â staff a heb staff yn ystod 2021–22.

Yn 2021, cafodd prosiectau dehongliadol a gafodd eu 
heffeithio gan gau'r blynyddoedd blaenorol eu cwblhau 
o'r diwedd. Gosodwyd cerfluniau helyg o'r Arglwydd 
Rhys a'r Dywysoges Nest yng Nghastell Cilgerran. 
Elwodd Gwaith Mwyn Bryntail hefyd ar ddehongliad 
newydd, gan gynnwys y lluniadau cyntaf o’r ailgrëad o'r 
safle diwydiannol llai adnabyddus hwn, a gynhyrchwyd 
mewn partneriaeth â'r Welsh Mines Preservation Trust.

Yng Nghastell Llansteffan, fe wnaethom greu a gosod 
pyrth newydd wedi'u cynllunio gan Rubin Eynon a Glen 
Adams. Roedd y rhain yn rhan o becyn ehangach o waith i 
alluogi'r castell i gael ei gau yn y nos er mwyn atal mynediad 
y tu allan i oriau. Er mwyn mynd i'r afael ag ymddygiad 
gwrthgymdeithasol a fandaliaeth barhaus arwyddion safle 
yng Nghaer Rufeinig Caerllion, fe wnaethom gynhyrchu 
cylchgrawn nofel graffig yn esbonio hanes y safle. 
Rhoddwyd copi am ddim i bobl sy'n ymweld â'r baddonau 
Rhufeinig fel rhan o'u tocyn mynediad.

Er gwaethaf yr heriau, arhosodd 
ein safleoedd ar agor a chynhaliwyd 
mynediad i'r cyhoedd.

Ymysg y prosiectau eraill roedd arddangosfa gadwraeth 
yn Abaty Tyndyrn i egluro bod rhannau o'r abaty ynghau 
i ymwelwyr oherwydd bod gwaith cerrig yr abaty wedi 
dirywio. Amlinellodd yr arddangosfa ein dull o warchod 
yr heneb yn y dyfodol.

Yng Nghastell Rhaglan, bu Cadw mewn partneriaeth 
â 5G Cymru Unlocked i osod tri phrofiad Realiti Estynedig 
newydd sbon, ac wedi'u cynllunio i drochi ymwelwyr yn 
hanes y safle rhyfeddol hwn.

Gan weithio gyda cheidwaid, fe wnaethom hefyd greu 
sawl taith hunandywys yn darganfod treftadaeth leol — 
yn hytrach na henebion yng ngofal y wladwriaeth — 
drwy'r cynllun Treftadaeth 15 Munud.

Isod: Ym mis Medi, mynychodd torfeydd mawr 
‘lansiad roced' yng Ngwaith Haearn Blaenafon, 
Torfaen. Darparodd y noson gynhyrchiad ymdrochol, 
awyr agored a byw dan y thema archwilio’r gofod. 

Gwneud i'n hamgylchedd hanesyddol 
weithio er lles economaidd

£4,489k Cymorth brys yn cael ei ddarparu i sefydliadau treftadaeth drwy'r
Gronfa Adfer Diwylliannol Camau 2 a 3 sy'n cynnwys 97 o grantiau.

£6,485k 
Gweithgarwch masnachol Cadw

Cyfanswm incwm masnachol. 

Cefnogaeth economaidd ehangach

£742k £3,863k 
Incwm derbyn. Incwm aelodaeth.

Roedd hyn yn cynnwys:

£268k £1,438k 
Incwm gwerthiant manwerthu. Incwm llogi masnachol.

£174k 
Ystadau a ffynonellau incwm eraill.

Parhaodd effaith pandemig COVID-19 i gael 
cryn effaith ar y sector treftadaeth ledled 
Cymru yn ystod rhan gyntaf y flwyddyn 
ariannol. Roedd ailagor henebion Cadw yn 
raddol yn caniatáu rhywfaint o adferiad mewn 
lefelau incwm, ond roedd hynny'n dal i gael 
ei effeithio'n sylweddol gan ostyngiad mewn 
taliadau mynediad mewn ymateb i'r angen 
i gyfyngu ar fynediad mewn rhai o'n safleoedd. 
Daeth y flwyddyn i ben gyda lefelau incwm 
Cadw yn £6,485k (cynnydd sylweddol iawn ers 
£1,161k yn 2020-21). Mae hyn yn argoeli'n dda 
ar gyfer adferiad yn y dyfodol a dychweliad 
i'r lefelau cyn y pandemig.

Gwnaeth Cadw gynnydd sylweddol ar dri phrosiect 
buddsoddi cyfalaf mawr yng Nghastell Caernarfon, Llys 
a Chastell Tretŵr, a Chastell Caerffili. Yng Nghaernarfon, 
gwnaed cynnydd mawr wrth drawsnewid Porth y Brenin. 
Yn 2021–22, cynhaliwyd gwaith cadwraeth a gosodwyd 
lloriau newydd yn y porthdy. Dechreuodd y gwaith ar 
blatfform gwylio newydd ar lawr uchaf Porth y Brenin 
a fydd yn cael ei gyrchu trwy lifft drwy dŵr y gogledd. 
Pan fydd y gwaith i'r porthdy wedi’i gwblhau, bydd y 
gwelliannau yn cynnwys caffi newydd, gofod addysgol, 
darpariaeth Lleoedd Newid, toiledau ychwanegol 
a chyfleusterau newydd i dîm y safle.

Yng Nghaernarfon, dechreuodd y gwaith hefyd 
ar gynllun dehongli cerfluniol newydd ar y thema 
'y dwylo a adeiladodd y castell'. Bydd hyn yn arddangos 
y nifer o wahanol grefftau sy'n rhan o adeiladu'r castell 
a bydd yn cynnwys deg gwaith celf newydd. Crëwyd 
taith sain hefyd ar gyfer yr heneb gyfan, yn barod i'w 
chyflwyno yn 2023.

Gwneud i'n hamgylchedd hanesyddol  
weithio er lles economaidd

Gwaith ar Borth y Brenin, 
Castell Caernarfon, Gwynedd, 
i drawsnewid profiad ymwelwyr  
ar y Safle Treftadaeth y Byd hwn.

Gwneud i'n hamgylchedd hanesyddol  
weithio er lles economaidd

Yn Llys a Chastell Tretŵr, parhaodd y gwaith o gadw 
ac adnewyddu’r Ysgubor Fawr o’r bymthegfed ganrif. 
Daeth y flwyddyn i ben gyda gosod bwyty newydd, 
derbynfa i ymwelwyr a siop o fewn cyfadeilad yr ysgubor.

Yng Nghastell Caerffili, dechreuwyd ar y gwaith dylunio 
a chynllunio i wella statws y castell fel atyniad mawr 
i ymwelwyr. Bydd y prosiect tair blynedd, a fydd yn 
dechrau ar y safle ddechrau 2023, yn cadw Tŵr yr 
Arglwyddes a phorthdy mewnol y dwyrain, yn adnewyddu 
pontydd, yn gwella mynediad ac yn cyflwyno dehongliad 
newydd mawr drwy gydol ward fewnol y castell.

Yn ogystal, bydd y neuadd fawr yn cael ei hadnewyddu'n 
helaeth i adlewyrchu gogoniant ei hanterth canoloesol. 
Bydd yn ganolbwynt i'r profiad ymwelwyr ac yn ofod 
arbennig ar gyfer digwyddiadau a phriodasau. Bydd 
y giât ddŵr sy'n cysylltu'r neuadd fawr â'r ffos yn cael 
ei warchod a'i agor i'r cyhoedd am y tro cyntaf a bydd 
canolfan ymwelwyr newydd, gyda chaffi a chyfleusterau 
addysgol, yn cael ei hadeiladu wrth fynedfa'r castell.

Eleni, dechreuwyd archwilio'r potensial ar gyfer 
prosiectau mawr yn y dyfodol yn nifer o'n henebion, gan 
gynnwys Castell Rhaglan, Tref Rufeinig Caerllion a Chastell 
Conwy. Mae Cadw hefyd yn ymwybodol bod nifer o'n 
henebion heb staff yn ganolog i'w cymunedau, ac y gall 
fod yn gatalydd ar gyfer adfywio economaidd. Yn Abaty 
Nedd, aethom ati i gynnal ymarfer ymgysylltu cymunedol 
a gafodd dros 1,000 o ymatebion. Byddwn yn defnyddio'r 
data hwn i lywio opsiynau yn y dyfodol ar gyfer darparu 
buddion cymunedol, economaidd ac i ymwelwyr. Cynhelir 
ymarfer tebyg yn y Fflint lle mae'r castell yn rhoi cyfle 
i gefnogi'r gymuned ehangach.

Gan edrych y tu hwnt i safleoedd Cadw ei hun, gwnaed 
cyfraniad mawr at adferiad y sector treftadaeth 
ehangach. Yn dilyn cyflwyno elfen dreftadaeth Cam 1 
y Gronfa Adfer Diwylliannol yn 2020–21, bu Cadw yn 
gyfrifol am ddyfarnu 65 grant pellach ar gyfer Cam 2 
y cynllun (gyda gwerth o £4,073k) a 32 o grantiau ar 
gyfer Cam 3 (sydd â gwerth o £417k).  

Isaf: Mae Rheilffordd Ffestiniog 
ac Ucheldir Cymru wedi 
elwa o grant o £500,000 gan 
y gronfa Adferiad Diwylliannol.

Uchaf: Roedd y gwaith cadwraeth 
i Borthdy Porthdy Mewnol 
y Dwyrain Castell Caerffili yn 
cynnwys gorchudd to newydd 
ac atgyweirio i gwaith cerrig 
a ffenestri.

Estynnwyd y gefnogaeth i sefydliadau ac eiddo gan 
gynrychioli pob agwedd ar y sector dreftadaeth gan gyrff 
treftadaeth, eglwysi ac eglwysi cadeiriol i weithredwyr 
pyllau glo hanesyddol, cestyll a rheilffyrdd, gan gynnwys 
& Rheilffordd Ffestiniog a Rheilffordd Cwm Rheidol, 
a dderbyniodd grantiau o £500K. Mae dadansoddiad 
o'r grantiau a ddyfarnwyd wedi'u rhestru yn Nhablau 
2 a 3 yn yr Atodiad. 

Llys a Chastell 
Tretŵr, Powys, gyda’r 

ysgubor hanesyddol 
a  adnewyddwyd yn   

ddiweddar yn y cefndir.

Aeth staff Cadw ymlaen, fel rhan o'r uwch 
dîm ehangach ar draws yr adran Diwylliant, 
Chwaraeon a Thwristiaeth, i gefnogi 
gweinidogion Cymru yn ystod y pandemig. 
Parhawyd i gael cyfarfodydd rheolaidd â 
rhanddeiliaid a phartneriaid allweddol i geisio 
eu barn a'u hysbysu wrth i Gymru symud drwy 
wahanol gyfnodau rhybudd y pandemig.  

Parhaodd cyfarfodydd rhithwir rheolaidd y Grŵp 
Amgylchedd Hanesyddol (HEG) gan ganolbwyntio ar sawl 
thema, gan gynnwys y cyfraniad y gall treftadaeth ei wneud 
i les a sut y gall y sector ymateb i'r byd ar ôl y pandemig. 

Eleni, roedd Cadw yn rhan o brosiect Gaeaf Llawn Lles, 
rhaglen a ariennir gan Lywodraeth Cymru i gefnogi 
teuluoedd a sicrhau na chaiff yr un plentyn ei adael 
ar ôl fel rhan o'r adferiad wedi'r pandemig. Buon ni'n 
cydweithio gyda'r cynhyrchydd creadigol Deborah 
Dickinson a'r Awdur/Cyfarwyddwr Janys Chambers 
i gynnal gweithdai a gweithgareddau i bobl ifanc rhwng 
15 a 25 oed ledled Cymru. Penllanw'r prosiect oedd sioe, 
Diwrnod yn ein Bywyd Ni, a berfformiwyd gan y bobl 
ifanc ochr yn ochr ag actorion proffesiynol.

Wrth i'r sector treftadaeth wynebu'r her fyd-eang a 
ddaeth yn sgil newid hinsawdd, chwaraeodd Is-grŵp 
Newid Hinsawdd HEG rôl arbennig o bwysig wrth 
ddatblygu rhaglen ar gyfer gweithredu ar y cyd. 

Efallai mai partneriaeth bwysicaf y flwyddyn oedd yr un 
a arweiniodd at ddynodi Tirwedd Llechi Gogledd-orllewin 
Cymru fel pedwerydd Safle Treftadaeth y Byd Cymru ym 
mis Gorffennaf 2021. Chwaraeodd Cadw ran bwysig yn 
y bartneriaeth hon, dan arweiniad Cyngor Sir Gwynedd.

 Y tu hwnt i'r sector treftadaeth, fe wnaeth Cadw 
gyfraniad sylweddol i'r bennod Diwylliant, Treftadaeth a 
Chwaraeon o'r Cynllun Gweithredu Cymru gwrth-hiliol, 
a gyhoeddwyd ym mis Mehefin 2022. Mae hyn yn 
cynnwys rhai camau pwysig i'r sector treftadaeth, yn 
enwedig yr angen i ddathlu pob agwedd ar dreftadaeth 
gyfoethog ac amrywiol Cymru ac annog pobl i ymgysylltu 
a chyfranogiad pob rhan o'n cymdeithas.  

Un weithred benodol i Cadw, yn dilyn argymhelliad 
allweddol yn deillio o archwilio henebion ac enwau lleoedd 
sy'n gysylltiedig â'r fasnach gaethweision a'r Ymerodraeth 
Brydeinig, yw paratoi arweiniad i gyrff cyhoeddus ar 
y ffordd rydym yn coffáu unigolion mewn mannau 
cyhoeddus. 

Cyflawni drwy
bartneriaeth

Isod: Mae dynodi Tirwedd Llechi Gogledd-orllewin 
Cymru yn nodi penllanw dros 12 mlynedd o waith 
partneriaeth dan arweiniad Cyngor Gwynedd, yr 

oedd Cadw yn aelod craidd ohono.

Chwarel Lechi Dyffryn Nantlle, rhan 
o Safle Treftadaeth y Byd Tirwedd Llechi 

Gogledd-orllewin Cymru.  
© Hawlfraint y Goron: RCAHMW 

19



Grant Refeniw Amgylchedd Hanesyddol a ddyfarnwyd

Prosiect Disgrifiad Swm

Grantiau dros £10,000

Friends of Friendless Churches 
 

Rhwydwaith Ymddiriedolaeth Treftadaeth

Rhoi cefnogaeth i waith Friends of Friendless Churches i ofalu am 
eglwysi segur yng Nghymru. 

Grant ymchwiliadau i uno'r Ymddiriedolaeth Archaeolegol.

Cyfrannu at weithgarwch y Rhwydwaith i hyrwyddo a chefnogi
Ymddiriedolaethau treftadaeth a sefydliadau cymunedol eraill yn 
ymwneud yn uniongyrchol â chadw, adfer ac ailddefnyddio asedau 
treftadaeth.

£85,968

£10,312

Y Grŵp Sioraidd  Cefnogi gweithgaredd gwaith achos y Grŵp, gan gynnwys darparu
cyngor arbenigol sy'n cyfrannu at ofal a chadwraeth yr
amgylchedd hanesyddol. 

£12,641

Y Gymdeithas er Gwarchod
Adeiladau Hynafol 

Cyngor Archaeoleg Prydain

Cefnogi gweithgaredd gwaith achos y Gymdeithas a'i gwaith i 
hyrwyddo atgyweirio a chynnal a chadw adeiladau hanesyddol.

Cefnogi gwaith achos a gweithgarwch sy'n annog cyfranogiad 
gwe‑thredol ac ymgysylltu â threftadaeth. 

£18,245

£27,625

Ymddiriedolaeth Adeiladau Crefyddol Cymru Rhoi cefnogaeth i waith y mudiad wrth ofalu am 
capeli anghydffurfiol segur hanesyddol pwysig.

£70,808

Ymddiriedolaeth Archeoleg  
Morgannwg‑Gwent

Ymddiriedolaeth Archeoleg  
Morgannwg‑Gwent

Gwarchod a diogelu amgylchedd hanesyddol Cymru, gan gynnwys: 

—  Cofnodi archaeolegol sy'n gysylltiedig â bygythiad, arolygon, 
asesiadau, cloddiadau a gwylio briffs

— Nodi asedau hanesyddol o bwysigrwydd cenedlaethol
— Cynnal a rheoli'r Cofnod Amgylchedd Hanesyddol rhanbarthol (HER)
—  Cefnogi rheoli amgylchedd hanesyddol Cymru yn gynaliadwy drwy 

ddarparu cynllunio a rheoli ar sail rhanbarthol Cyngor curadurol
—  Hybu dealltwriaeth y cyhoedd a gwerthfawrogiad o dreftadaeth 

Gymreig.

£337,244

£40,000

Ymddiriedolaeth Archeoleg Gwynedd

Ymddiriedolaeth Archeoleg Dyfed

Ymddiriedolaeth Archeoleg Clwyd‑Powys

£361,814

£308,925

£321,759

Amgueddfa'r Ffiwsilwyr Brenhinol Cymreig Cefnogi'r gwaith o reoli a gweinyddu'r amgueddfa fel
Amgueddfa Achrededig sy'n agored i'r cyhoedd i:
—   Sicrhau lefel briodol gofal a rheolaeth arteffactau ac eitemau eraill 

sy'n ffurfio casgliadau craidd yr amgueddfa i'r safonau sy'n ofynnol 
gan y Cynllun Achredu.

—  Darparu dysgu gydol oes ac ymgysylltu â'r cyhoedd eraill a 
gwasanaethau addysg.

£90,000

Tabl 1
Grantiau Cyllid a Chyfalaf Cadw 2021–22

Atodiad

Awdurdod Parc Cenedlaethol Eryri Cefnogi prosiect Tirwedd Fyw y Carneddau. £20,000

Ymddiriedolaeth Eglwysi Cenedlaethol Cefnogi'r rhai sy'n gofalu am addoldai hanesyddol ledled Cymru
drwy ddarparu rhaglen o seminarau a sesiynau hyfforddi wedi'u teilwra.

£10,000

Grantiau o dan £10,000 (7 grant) £28,894

Cyfanswm Grantiau Refeniw 2021–22 £1,744,234

Dyfarnu Grant Cyfalaf Amgylchedd Hanesyddol

Prosiect Disgrifiad Swm

Grant Cofebion Hynafol dros £10,000

Castell Twmbarlwm, Caerffili Cloddio archaeolegol. £23,816

Castell Ffwl‑y‑mwn, Bro Morgannwg Gwneud gwaith atgyweirio ar y drychiad gorllewinol drwy atgyfnerthu'r 
ffabrig gwaith maen i'w gadw ac i ganiatáu mynediad cyhoeddus diogel 
i'r castell ac adeiladwaith hanesyddol eraill o fewn yr heneb.

£26,633

Castell Rhuthun, Sir Ddinbych Gwaith i'r Porthdy Mawr, gan gynnwys clirio, arolygon a gwaith brys. 
Arian ychwanegol yn cael ei roi i gwblhau'r
pecynnau gwaith sy'n weddill (Cam 2) sy'n ymwneud yn bennaf 
â thŵr deheuol y Porthdy Mawr.

£46,882

Tirwedd Llechi Gogledd‑orllewin Cymru Cynllun dehongli Safle Treftadaeth y Byd. £150,000

Grant Heneb o dan £10,000 (22 grant) £60,070 

Cyfanswm Grantiau Heneb 2021–22 £307,402

Dyfarnu Grant Cyfalaf Amgylchedd Hanesyddol

Prosiect Disgrifiad Swm

Guidhall, Llantrisant

Ymddiriedolaeth Adeiladau Crefyddol  
Cymru — Addoldai Cymru

Eglwys y Santes Hilary, Y Bont‑faen,
Bro Morgannwg 

Atgyweiriadau i orffeniadau wal, llawr a nenfwd.

Helpu i alluogi Ymddiriedolaeth Adeiladau Crefyddol Cymru i gynnal
gwaith i eiddo a nodwyd yn ei Gynllun Gweithredu.

Trwsio mynediad dŵr i'r tŵr a sicrhau’r copaon rhydd
a'r parapet.

£10,000

£102,834

£13,444

Eglwys Gatholig Santes Fair, 
Merthyr Tudful

Atgyweiriadau i waith cerrig a tho. £13,200

Neuadd y Dref Maesteg,  
Pen‑y‑bont ar Ogwr

Cronfa Treftadaeth Bensaernïol

Capel Methodistaidd Llithfaen, Gwynedd

Wyrcws Llanfyllin, Powys

Atgyweiriadau maen, cael gwared ar dyfiant llysieuol, gwaith plastr,
llwyfannu ac atgyweirio ar y cyd.

Gweithio mewn partneriaeth â'r Gronfa Treftadaeth Bensaernïol ar
eu Grantiau Hyfywedd Prosiect, Grantiau Gwaith Cyfalaf Prosiect,
Grantiau Datblygu Prosiect a Chronfa Effaith Treftadaeth.

Atgyweiriadau i ffenestri, drysau allanol a nenfwd; glanhau plasteri, 
corau a gwaith coed mewnol.

Gwaith atgyweirio sy'n canolbwyntio ar dalcen llawr cyntaf hen
Adain y Merched.

£40,000

£264,671

£35,274

£15,000

Cloc John Summers, Sir y Fflint

Ystad yr Hafod, Yr Ymddiriedolaeth  
Genedlaethol

Sgaffaldau er mwyn adfer tŵr y cloc.

Datblygu a gweithredu cynllun cadwraeth 10 mlynedd.

£10,000

£700,000

Hen Eglwys St Lukes, Abertawe Atgyweiriadau i'r to (meindwr), ffenestri, drysau a llawr. £24,375

Grantiau Adeiladau Hanesyddol o dan £10,000 (27 grant) £138,873

Cyfanswm Grantiau Adeiladau Hanesyddol 2021-22

Cyfanswm Grantiau Cyfalaf 2021–22

£1,367,671

£1,675,073

Tabl 1
Grantiau Cyllid a Chyfalaf Cadw 2021–22 (parhad)

Atodiad

Grantiau Adeiladau Hanesyddol dros £10,000

Cwmni Rheilffordd Gwili

Sefydliad Swm

Tillery Action For You Ltd

Black Island Ltd (ar gyfer Castell Maenorbŷr)

Iscoyd Park LLP 

Tabl 2
Cronfa Adferiad Diwylliannol Cam 2: Grantiau Sector Treftadaeth a ddyfarnwyd

Atodiad

Ymddiriedolaeth Nant Gwrtheyrn

Brecon Mountain Railway Co Ltd

Talyllyn Railway Company Ltd

Snowdon Lodge Ltd

Welshpool & Llanfair Light Railway Preservation Co. Ltd

Picton Castle Trust

Fairbourne Steam Railway Ltd

Y Felin Ddŵr

Eglwys Gadeiriol Llanelwy

Ymddiriedolaeth Adeiladau Crefyddol Cymru — Addoldai Cymru

Tabernacle Morriston Congregation CIO

Castell Gwydir

Silver Mine Attractions Ltd t/a Silver Mountain Experience                                                  

Tŷ Gwledig Plas Dinam

Esgobaeth Menevia

Friends of Friendless Churches

Grantiau dros £25,000 (31 grant)

£129,332

£35,000

£76,788

£150,000

£69,009

£27,946

£99,498

£150,000

£105,948

£129,472

£100,000

£25,229

£142,366

£142,000

£42,140

£31,573

£29,726

£68,334

£135,600

£139,476

Ymddiriedolaeth Ystrad Fflur

Menter Dinefwr

Deon a Glwysgor Eglwys Gadeiriol Tyddewi

The Pontypool and Blaenavon Railway Company (1983) Ltd

Ymddiriedolaeth Rheilffordd Llangollen     

Gwrych Castle Preservation Trust Ltd

Deon a Glwysgor Eglwys Gadeiriol Aberhonddu

£41,772

£57,897

£150,000 

£45,000

£137,583

£31,133

£25,816

Sefydliad Swm

Revegate Aberystwyth Ltd

Rheilffordd Ffestiniog ac Ucheldir Cymru

Rheilffordd Cwm Rheidol

Ymddiriedolaeth Castell y Gelli 

Grantiau dros £25,000 (parhad)

£500,000

£103,621

£350,000

£500,000

Grantiau o dan £25,000 (34 grant)

Cyfanswm

£300,420

£4,072,679

Cwmni Rheilffordd Gwili

Sefydliad Swm

Nant Gwrtheyrn

Eglwys Gadeiriol Llanelwy

Welsh Religious Buildings Trust — Addoldai Cymru 

Tabl 3
Cronfa Adferiad Diwylliannol Cam 3: Grantiau Sector Treftadaeth a ddyfarnwyd 

Menter Dinefwr

Grantiau dros £25,000

£64,666

£52,974

£49,749

£71,000

£28,949

Grantiau o dan £25,000 (27 grant)

Cyfanswm

£149,358

£416,696

Cadw— er lles pawb.
For us all, to keep.

cadw.llyw.cymru

